ITURRIAK ETA URTEURRENAK

Betidanik gure herria bere iturri publikoen kantitate eta kalitateak nabarmendu dute.
Bestalde, egia esango badugu, azken aldian ez zaie mota horretako instalazioek behar duten arreta
eta zaintza eskaini. Egun batetik bestera, lehen beharrezkoak baziren ere, ahaztu egin ditugu; izan
ere, gaurko gizartean aldaketak abiada bizian gertatzen baitira, lehengo bizimodua erabat aldatuz.
Zalantzarik gabe, iturriak horren eraginpean daude eta, ondarioz, kaltetu zuzenak dira. lkusi baino
ez dago herrian dauden gehienek «Debekatuta edatea - Edan ezindako ura» dioen plaka eder bat
dutela, beren funtzioa eta erabilgarritasuna ukatzeaz gain, praktikan apaingarri soilak izatera
mugatzen dituena.

Hasieran esan dugunez, gure herria inguratzen duten isurialde aldapetsuek iturriontzako
nahikoa ur ematen dute. Batetik, ezkerraldeko hegalekoak ditugu, hala nola Errekalde -antzinako
Eder-iturri-, Benta -SAPAren biltegi ondoan-, Arane efa abar, antzinakoenak izateaz gain ur-jario
etengabea dutenak. Eskuinaldekoek, berriz, gehiago jasan dute garai berritzailearen gogortasuna.
Horren adierazlerik handiena Enparantza Berriko multzo neoklasikoa da, 1830ean eraiki zena.

Artikulu honetan, ihaiaren eskuinaldean dagoen iturria, Elizburu kalekoa alegia, omenduko
dugu oroipen gisa; izan ere, bere fundazioaren mendeurrena baita, Udaleko akta-liburuan, 1894ko
irailaren 29ko bilkurari dagokion atalean, jasotzen denez. Hain zuzen zera adierazten da bertan:
«Elizburu kaleko auzokideei, Eusebio Madariaga obra-maisujna.ren zuzendaritzapean, iturri nagusikao
hoditik ura hartuta etainstalazioaran eta borondatezko zuzendaritzaren zenbatekoa eurek ordainduta,
kale horretan iturri bat jartzeko baimena ematea erabaki zen».

Deigarria da iturriaren kostua Elizburuko auzokideen bizkarretik izatea. Garbi dago beste
garai batzuk zirela.

[turria gaur dagoen leku berean egon da sortu zenetik, hau da, Maltzaga-Gasteiz bidearen
eraikuntza zela eta, joan den mendearen azkenaldean Trenbide Konpainiak Estazio inguruan
birmaldaketa handia egin eta iturria baino zertxobait gorago Anaia Maristen Konpainiaren kolegioa
-jada mende hanetan- sortuz geroztik.

Lehen iturri horren andoan gurutze bat zegoen, beharbada hiri-mugaren lekuko izango zena
eta, ondorioz, iturria baino lehenagokoa izango litzatekeena. 1967an multzo osoa berritu zen, hau
da, iturriaren egitura-elementuak eta gurutzea aldatu ziren, egun dauden eran geratu zirelarik.

Mendaurrena dela eta, pertsona guztien sentsibilitateari dei eglten diogu, gure |turr|en
kontserbazio eta iraupen egokiaren alde.

